
Concello de Meaño

ACTA DA SESIÓN EXTRAORDINARIA DO PLENO DA CORPORACIÓN DE DATA 20 DE 
XULLO DE 2021.

ASISTENTES

GRUPO POLÍTICO

ALCALDE, que preside:

D. Carlos Vieitez Fernández               Non adscrito

 CONCELLEIROS:          

D. Ramón Tilve Castro                        Non adscrito 

Dª María Estévez Barbeito                  Non adscrita 

D. Ángel Currás Pérez                         Non adscrito 

Dª Mª Dolores Balboa Lores               Non adscrita 

D. Ramón Alfonso Piñeiro                  Non adscrito 

D. José Manuel Ásperez Montes                        MI

Dª Cristina Castro Pintos                                    MI

D. Mª Pilar Prado González                                MI

D. Alberto González Dopazo                              MI

Dª Estefania Silva Silva                                      MI

D. Manuel Radio Oubiña                   PSdeG-PSOE

Dª Ana Belén García Piñeiro             PSdeG-PSOE

     
CONCELLEIROS NON ASISTENTES:

SECRETARIA:

Dª Mª Teresa Escudero Barral

No Salón de Sesións da Casa Consistorial 
de  Meaño,  ás  20:00 horas  do  día  20  de 
xullo  de  2021,  reúnese,  previa 
convocatoria,  o Pleno da Corporación en 
sesión  extraordinaria  coa  asistencia  dos 
Sras/es  concelleiras/os  que  se  relacionan 
na marxe.

A  tódolos/as  asistentes  fíxoselles  chegar 
copia da orde do día, cos asuntos a tratar, 
poñéndose a súa disposición o expediente 
da sesión e cumprindo os trámites esixidos 
pola normativa vixente.
Concorrendo  o    quorúm  necesario, 
declárase validamente constituída a sesión. 
Aberta  a  sesión,  pásase seguidamente  ao 
exame dos puntos incluídos na orde do día 
da convocatoria.   

1.- APROBAR A CONFECCIÓN DUN ESTUDIO DE VIABILIDADE ECONÓMICA E 
TÉCNICA, QUE INCLÚA UN ANTEPROXECTO DA CONSTRUCCIÓN  PREVISTA, 
COS CORRESPONDENTES PRESUPOSTOS DOS TRABALLOS A FACER E ESTUDIO 
XEOTÉCNICO  DE  VIABILIDADE DA MESMA, NO TERREO COMPRADO POLO 
CONCELLO PARA O AUDITORIO.

Enunciado o asunto polo Sr. alcalde, cédelle a palabra ao Sr. Ásperez Montes quen da 
conta do contido do mesmo; polo Sr. alcalde maniféstase que dado o carácter de rogo tómase 
nota do mesmo.

2.- INSTAR Á XUNTA DE GALICIA Á RETIRADA DO AMIANTO E SUSTITUCIÓN 
DE CUBERTA DOS EDIFICIOS PÚBLICOS DA SÚA TITULARIDADE (COLEXIOS 
DE AS COVAS E DE COIRÓN -DENA).

Concello de Meaño

 Enunciado o asunto e feitas unhas consideracións polo Sr. alcalde e concretando que 
este  asunto  foi  ditaminado  favorablemente  pola  Comisión  Especial  de Contas,  cédelle  a 
palabra ao Sr. Ásperez Montes quen da conta do mesmo.

Sometido  a  votación,  o  Pleno  da  Corporacin,  con  dúas  abstencións   (do/da 
concelleiro/a  do  Grupo  Municipal  do  PSdeG-PSOE)  e  por  11  votos  a   favor  (dos/das 
concelleiros/as do Grupo Municipal MI e dos/as concelleiros/as non adscritos), acorda:

   Instar a Xunta de Galicia á retirada do amianto e substitución da cuberta dos edificios 
públicos da súa titularidade (colexios de As Covas-Meaño e Coirón-Dena)

3.-  APROBAR  A  ELABORACIÓN  DUN  INVENTARIO  DAS  INSTALACIÓNS 
MUNICIPAIS QUE CONTAN CON AMIANTO NA SÚA ESTRUCTURA E POSTERIOR 
RETIRADA DO MESMO.

Enunciado o asunto polo Sr. alcalde, cédelle a palabra ao Sr. Ásperez Montes quen da 
conta do contido do mesmo; polo Sr. alcalde maniféstase que dado o carácter de rogo tómase 
nota do mesmo.

4.- RECOÑECEMENTO DA DÉBEDA ÁS TRABALLADORAS DO SAF, SEGUNDO 
INFORME DO MINISTERIO DE TRABALLO DE 5 DE XULLO DE 2019.

Enunciado o asunto, feitas unhas consideracións e dada lectura polo Sr. alcalde do 
informe elaborado ao respecto, con data 15-07-2021, pola secretaria-interventora, a instancia 
da Alcaldía: 

“INFORME SECRETARIA-INTERVENCIÓN

ASUNTO: COMPLEMENTO DE DISTANCIA PERSOAL SERVIZO DE AXUDA NO FOGAR 

EXPEDIENTE: 725/2021

De acordo co ordenado pola Alcaldía mediante Providencia de data 15 de xullo de 2021, en cumprimento do  
establecido no artigo 3.3 a) do Real Decreto 128/2018, de 16 de marzo, polo que se regula o réxime xurídico dos  
funcionarios de administración local con habilitación de carácter nacional e o artigo 173 do R.D. 2568/1986, do 
28 de novembro, polo que se aproba o Regulamento de Organización, Funcionamento e Réxime Xurídico das 
Entidades Locais; emito o seguinte, INFORME:

Resultando os seguintes ANTECEDENTES DE FEITO:

1.- A Xunta de Goberno Local, en sesión de data 14 de novembro de 2017, acordou aprobar, entre outras, as 
bases de selección para a formación de bolsas de traballo para a contratación de persoal laboral temporal, entre 
outras, para a  categoría de coidador/as para o Programa de axuda no fogar.

2.- Na base Terceira, de retribucións, das devanditas Bases, sinálase que “As retribucións serán as establecidas 
no Presuposto Municipal no cadro de persoal laboral temporal (...), 

Concello de Meaño

3.-  No Orzamento  Municipal  2018 (anualidade  da  sinatura  do  contrato)  e  sucesivos  atópanse  reguladas  as 
retribucións do persoal  de axuda a domicilio; establecéndose no Orzamento Municipal 2018, unhas retribucións  
de 688,86 €/mes por 5 horas  diarias,  incluídos tódolos conceptos  salariais,  con prorroteo mensual de pagas  
extraordinarias.     

4.- Pola súa parte na cláusula CUARTA do contrato de traballo asinado o día 02-01-20218, sinala que “El/la  
trabajador/a  percibirá  una retribución total  de 688,86 euros brutos MENSUALES que se distribuyen en los 
siguientes conceptos salariales SALARIO BASE, PRORROTEO EXTRAS, INDEMNIZACIÓN CESE.

5.-  A inspectora   de  Traballo  e  Seguridade  Social,  formula  requirimento  baseado  “De conformidad con  lo 
previsto en el Art 43 del Convenio del Convenio Colectivo de Ayuda a Domicilio, se abonará el Complemento de 
distancia. (...)”

6.- Con data 09/07/2019, ponse en coñecemento de Inspección de Traballo que as retribucións que se aplican no 
Concello  de  Meaño  ao  persoal  adscrito  ao  servizo  de  axuda  no  fogar  son  as  que  figuran  no  Cadro  de 
Retribucións,  aprobado conxuntamente co correspondente  Orzamento  Municipal,  sen que ata a  data se teña 
recibido neste Concello comunicación de non ter dado por cumprido este requirimento. 

LEXISLACIÓN APLICABLE

- Real Decreto Lexislativo 5/2015, de 30 de outubro, por el que se aproba el texto refundido de la Lei do 
Estatuto Básico do Empregado Público.

- Lei 2/2015, do 29 de abril, do emprego público de Galicia
- Real Decreto Lexislativos 2/2015, do 23 de outubro, polo que se aproba o texto refundido da Lei do  

Estatuto dos Traballadores.  

Primeiro.- Segundo establece o artigo 27 Real Decreto Lexislativo 5/2015, de 30 de outubro, por el que se 
aproba el texto refundido de la Lei do Estatuto Básico do Empregado Público, as retribucións do persoal laboral 
determinaranse  de acordo coa lexislación laboral,  o convenio colectivo que sexa aplicable ou o contrato de 
traballo, respetando en todo caso o establecido no artigo 21 do presente Estatuto. Sinalando, a este respecto o 
artigo  21,  que  o  incremento  da  masa  salarial  do  persoal  laboral   deberá  reflectirse  para  cada  exercicio 
presupostario na correspondente lei de orzamentos.   

Segundo.-  Segundo determina o artigo 26.3 do Real Decreto Lexislativo 2/2015, de 23 de outubro, polo que se 
aproba o texto refundido da Lei do Estatuto dos Traballadores, mediante a negociación colectiva ou, no seu 
defecto, o contrato individual, determinarase a estrutura do salario, que deberá comprender o salario base, como 
retribución fixada por unidade de tempo ou de obra e, no seu caso, complementos salariales fixados en función  
de  circunstancias  relativas  ás  condicións  personais  do  traballador,  ao  traballo  realizado  ou  á  situación  e  
resultados da empresa, que se calcularán conforme aos criterios que a tal efecto se pacten. Igualmente se pactará  
o carácter consolidable ou non de ditos complementos salariais, non tendo o carácter de consolidables, salvo  
acordo en contrario, os que estén vinculados ao posto de traballo ou á situación e resultados da empresa.

A vista do que antecede pode concluirse:

Primeiro.- O Convenio invocado no requirimento de Inspección de Traballo e  Seguridade Social  regula as  
condicións  de traballo de tódalas empresas, calquera que sexa a súa forma xurídica (empresario/a individual, 
asociacións,  cooperativas,  autónomos/as,  etc.),  dedicadas  á  prestación do servizo de axuda a domicilio  e  as 
persoas traballadoras que prestan os seus servizos nas mesmas, Art 2.  do convenio colectivo para a actividade de 
axuda a domicilio de Galicia, polo que non é de aplicación directa ao Concello de Meaño. 

Segundo. A  norma aplicable aos empregados públicos laborais, o Estatuto dos Traballadores, non dispón con 
carácter  xeral,  a  obriga  de  pagar  aos  traballadores  un   complemento  de  distancia,  polo  que  o  dereito  a  
remuneración do complemento de distancia nace do convenio colectivo ou do pacto individual. Polo que en  
ausencia de convenio que regule este complemento no Concello de Meaño ou de tal previsión no Orzamento 
Municipal ou no contrato individual, considerase que este persaol non ten dereito a este complemento no período 
sinalado;  dado que  o Convenio invocado no requirimento  resulta  de  aplicación  ou regula  as  condicións de  

Concello de Meaño

traballo das empresas e as persoas traballadoras que prestan os seus servizos nas mesmas.
Este é o meu parecer, sen  prexuízo de   outro mellor fundado en dereito.

En Meaño, a secretaria-interventora”

Cédelle a palabra ao Sr. Ásperez Montes quen da conta deste asunto.

Polo Sr. alcalde maniféstase que se toma nota deste rogo.

5.-APROBAR  A  BONIFICACIÓN  DO  100%  DAS  TAXAS  DE  COMPETENCIA 
MUNICIPAL XA APROBADAS POLO CONCELLO E QUE SERÍAN DE APLICACIÓN 
Á HOSTELERÍA E PEQUENO COMERCIO DURANTE OS VINDEIROS 4 ANOS

Enunciado  o  asunto,  engade  o  Sr.  alcalde  que  dada  a  amplitude,  inconcreción, 
abstración  e  xeneralidade  en  que  se  formula  a  proposta  de  acordo  deste  asunto,  a  non 
aportación  da documentación requirida  e a  falta  dos estudos e  informes preceptivos  que 
sinala a lexislación aplicable e que conformaría a formación do correspondente expediente, 
impide adoptar o acordo pretendido, limitándose únicamente á súa deliberación e, si acaso, a 
meros acordos de trámite ou declaracións de intencións, neste senso foi sometido a ditame da 
Comisión  Especial  de  contas  a  procedencia  do  estudo  desta  proposta  e  o  seu 
desenvolvemento; cedéndolle a palabra ao Sr. Ásperez Montes, quen presenta a súa proposta 
e  formula  as  súas  consideracións,  propoñendo  iniciar  o  trámite  para  levar  a  cabo  as 
modificacións  propostas. 

Despois dunha breve deliberación e sometida a votación a procedencia do estudo 
desta proposta e iniciar os trámites para levar a cabo as modificacións sinaladas; o Pleno da 
Corporación, por cinco votos a favor (dos/das concelleiros/as do Grupo Municipal MI), dúas 
abstencións   (do/da concelleiro/a do Grupo Municipal do PsdeG-PSOE) e por seis votos en 
contra (dos/das concelleiros/as  non abscritos) desestima.

6.- INCLUSIÓN NO PROXECTO DE SEGURIDADE VIARIA A HUMANIZACIÓN DO 
TRAMO DE VÍA QUE CARECE DELA FRONTE Ó PAZO DE LIS EN AS COVAS E A 
SUBIDA Ó COLEXIO DE MEAÑO

Enunciado o asunto e feitas unhas consideracións polo Sr. alcalde, cédelle a palabra ao 
Sr. Ásperez Montes quen da conta do contido do mesmo. 

Polo Sr. alcalde maniféstase que se toma nota deste rogo.

7.- INCLUSIÓN NO PROXECTO DE SEGURIDADE VIARIA A HUMANIZACIÓN E 
CONSTRUCIÓN DE BEIRARRÚAS EN TODO O TRAMO DO VIAL DE ABUÍN.

Concello de Meaño

Enunciado o asunto e feitas unhas consideracións polo Sr. alcalde, cédelle a palabra ao 
Sr. Ásperez Montes quen da conta do contido do mesmo. 

Polo Sr. alcalde maniféstase que se toma nota deste rogo.

Rematada a consideración dos asuntos incluídos no orde do día,  a Sra. secretaria-interventora 
solicita  da  Presidencia  a  palabra  para  dirixirse  aos/as  membros  do  Grupo  Municipal  da 
Agrupación Veciñal Meaño Independiente (MI) para manifestarse en relación coa afirmación 
contida nos seus escritos de alegacións ao requirimento formulado mediante Resolución da 
Alcaldía de data 28 de xuño de 2021 de “coa aquiescencia connivente e cómplice da Señora 
Secretaria”.  

E  non  sendo  outro  o  obxecto  desta  sesión  extraordinaria,  polo  Sr.  presidente   dáse  por 
rematada ás 20:38 horas, estendéndose a presente acta que certifico, co visto e prace do Sr. 
alcalde-presidente. 

Así mesmo, CERTIFICO:
Que de conformidade co acordo adoptado polo Pleno da Corporación, na sesión de data  29 de 
decembro de 2019, e co establecido no Decreto 24/2018, do 15 de febreiro, sobre libros de 
actas  e  de  resolucións  das  entidades  locais  galegas,  incorpórase  como anexo  a  videoacta 
resultante  da  gravación  desta  sesión,  garantíndose  a  súa  autenticidade  e  integridade  coa 
seguinte sinatura dixital:

“Formato          : VIDEO (WMV)
    Nombre archivo   : {7694237F-5005-4D14-9F30-5203BBEE9436}.wmv

    SHA512(Firma)      : 
70f237051d68302f7b9006b53e28cb72a2657ab8e0b843ba0f604cbfe6bbd5f9902697aef2
b0e84079fd5a2256e12059d5db09383750dcc1d5d1f5e83bb353b1” 

Documento asinado e datado dixitalmente ao marxe

